NED GEREF KERK in Noord-Kaapland
Noord-Kaapland eNuus
Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef
Die Here is my Herder
Jaargang 3, Uitgawe 32, 8 Oktober 2011












http://www.ngkerk.org.za/noordkaap/nuus.asp

[bookmark: _In_hierdie_uitgawe...]In hierdie uitgawe...

1. My gebed vir die komende Algemene Sinode vergadering. Lees verder
1. Volg die sinode op Facebook en Twitter.... Lees verder
1. Bybel-Media – Nuusbrief 16/2011. Lees verder


A. [bookmark: A]MY GEBED VIR DIE KOMENDE ALGEMENE SINODE VERGADERING
Maandag begin die 14de vergadering van die Algemene Sinode. Dertig afgevaardigdes van die Ned. Geref. Kerk in Noord-Kaapland sal die vergadering bywoon.
My gebed vir die komende vergadering doen ek aan die hand van ’n gedig van Ina Rousseau
Potlood
Skriba, sny deur my hout:
laat Jou messie in my ínsny
tot aan my kern; lê bloot
soos ’n stuk gebeente
my grafiet,
al sou ek my teen Jou verset
totdat ek splinter –
sny deur die plankdood, onthul
my siel, gebruik dan, Skriba,
gebruik my soos Jy wil.
Terug na inhoud


B. [bookmark: B]VOLG DIE SINODE OP FACEBOOK EN TWITTER...
Daar heers groot afwagting vir die NG Kerk se Algemene Sinode wat van 10 tot 14 Oktober in Boksburg gehou word. In 7 Oktober se uitgawe van Kerkbode wat nou beskikbaar is, word sterk gefokus op die komende sinode. Jean Oosthuizen vertel meer oor die jongste Kerkbode se inhoud by die skakel: http://www.youtube.com/watch?v=wUo9UpmBzJk
Lidmate kan vanjaar ook saamgesels oor sinode sake en die sinode direk volg deur middel van Kerkbode se sosiale netwerkprofiele Facebook (www.facebook.com/kerkbode) en Twitter (www.twitter.com/kerkbode). As jy ’n Twitter rekening het, kan jy die sinodenuus op Twitter ook volg by @kerkbode. Indien jy wil saam tweet, gebruik asseblief die hashtag #NGKerk in jou tweets sodat dit maklik opspoorbaar is. Jy kan ook jou kommentaar SMS na 084 554 5055. Tydens die duur van die sinode sal daar elke dag ŉ elektroniese weergawe van die sinodekoerant, Sinodebode, beskikbaar wees op Kerkbode se webwerf by www.kerkbode.co.za
Terug na inhoud


C. [bookmark: C]BYBEL-MEDIA – NUUSBRIEF 16/2011
Groot afwagting vir Algemene Sinode
[image: C:\Users\Sinode-PSD\Desktop\KB071001-klein.jpg]Die NG Kerk sal aanstaande week in die kollig wees wanneer sy 14de Algemene Sinode in Boksburg gehou word. Indien die aanbeveling dat die sinode tot slegs 120 afgevaardigdes verklein word, aanvaar word, sal dit vanjaar die laaste keer wees dat die sinode uit sowat 400 afgevaardigdes bestaan. Die Algemene Sinode kan dan ook moontlik voortaan elke jaar in plaas van elke vier jaar vergader.
Vanjaar se vergadering vind plaas in die jaar voordat die Algemene Sinode 50 jaar oud sal wees. Dit is ook 25 jaar nadat die Belydenis van Belhar deur die destydse NG Sendingkerk as ’n vierde belydenisskrif aanvaar is – ’n belydenis waaroor die afgevaardigdes vanjaar ook ’n besluit sal moet neem.
Kerkbode berig oor die belangrikste sake wat by die Algemene Sinode gaan dien, nl.
Eenheid en Belhar:
· “Nuwe eenheidsplan: Een tree vorentoe of paar treë terug?”
· “Só naby – waarom dan so ver?” – Piet Naudé.
Doop:
· “’n Onnodige luukse” – Flip Theron. 
· Resensie: Leef uit jou doop deur Adrio König.
Lees ook
· Bybel-Media: Voluit vorentoe ná 40 jaar van diens
· Ons rugbymanne speel vir grote Glorie
· Borskankermaand: “Ek het met God baklei!” – Elise Bosch
· Lizette Rabe oor nuwe boek, geelpers en vrydenkers
Kyk na 'n kort videosnit oor die jongste Kerkbode by  www.kerkbode.co.za
Kerkbode-intekenvorms vir 2012 is aan alle gemeentes gepos. Bestel sommer dadelik!
Jongste Bybelkor-publikasies
Die Bybel praat vandag 3... Annes Nel (Red)
God se liefde en genade – sonder grense
God praat vandag nog met ons. So glo alle gelowiges. Hy praat deur sy Woord en sy Gees. Hy praat in verskillende kontekste. Hy praat met predikers en met gemeentes.
Die prediking van die Woord is ons opdrag en uitdaging maar ook ’n geweldige verant-woordelikheid. Hierdie bundel is die derde publikasie in ’n reeks preekhulpe. Die primêre bedoeling daarmee is dat dit predikers, ouderlinge, en enige ander gemeente-leier of persoon in staat sal stel om volledige eredienste te lei.
Dit bestaan uit 16 volledige eredienste, onder andere vir Kersfees, Goeie Vrydag, Paassondag en Pinkstersondag. ’n Volledige Drie-Eenheid Sondagdiens is ook ingesluit.
Prys: R129,95 (BTW en posgeld ingesluit)
Wat doen ons wanneer ons bid?... Vincent Brümmer
Oor die aard van gebed en geloof
Kan ons die effektiwiteit van gebed eksperimenteel of statisties bewys, en indien nie, waarom nie? Die skrywer analiseer die dinge wat ons doen wanneer ons bid. Hy wys daarop dat dit beduidende implikasies het om te verstaan wat die aard van ons geloof en godsdienstige oortuigings is.
Prys: R149,95 (BTW en posgeld ingesluit)
Vrygemaakte mens ... op die pad van geestelike groei – Chris Jones en Graham Fletcher
’n Bybelstudie vir gevangenes en ander vrygemaakte mense
Hierdie tweede module in die Ukuphula-ketanga-reeks, Vrygemaakte mens, gaan voort om op die behoeftes van die gevangene te fokus, meer spesifiek die waarheid van die evangelie en wat dit van die gevangene vra. 
Vrygemaakte mens spreek die volgende sake op ’n praktiese manier aan:
· vrees en onsekerheid 
· jou kommunikasie met God 
· wie en wat die kerk is en
· of God ’n plan met jou lewe het.
By Bybel-media beskikbaar teen:	R45,00 (BTW en posgeld ingesluit).
Inligting, Navrae en Diensverskaffing: Skakel 0860 26 33 42
· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
(Hans Steyn: Hoof Bemarking en Fondswerwing)
Terug na inhoud


Vriendelike groete
Mossie Mostert

